
Ditame sobre o anteproxecto de Lei de museos e outros centros museisticos de Galicia

Juan José Gallego Fouz, secretario xeral do Consello Econdmico e Social de

Galicia,

CERTIFICO:

gue o Pleno do Consello Econdmico e Social de Galicia, en sesidn celebrada
o dia 21 de novembro de 2019, coa asistencia dos membros que de seguido

se relacionan:

José Carlos Rodriguez del Rio
Olga Crespo Sanchez
José Luis Fernandez Celis

Roi Fernandez Rodriguez
Maica Bouza Seoane
Xesus Castro Baamonde
Carlos Pardo Pardo

Francisco Couso Cantos

Jorge Cebreiros Arce

José Manuel Maceira Blanco
Laura Otero Rua

José Antonio Neira Cortés
Maria del Mar Barreiro Marifio
Cristina Rama Molinos

GRUPO TERCEIRO

UU.AA. Jacobo Feijéo Lamas
Cristina Pedreira Gonzalez

SLG Ramon Barreiro Carnota
Marieta Pastoriza

Confrarias José Antonio Pérez Sieira
Manuel Daniel Formoso Moledo

Economia social Antén insua Lépez

Consumidores Miguel Lépez Crespo
Josefa Monteagudo

Universidade da Coruia Angel S. Fernandez Castro
Universidade de Santiago Edelmiro Lopez Iglesias

Universidade de Vigo José Maria Martiin Moreno

acordou emitir o ditame que literalmente se transcribe de seguido.

ANTECEDENTES

1.- En data 24 de outubro de 2019 tivo entrada no Consello Econémico e Social
de Galicia (CES) oficio do presidente da Xunta de Galicia remitindo, para o seu
preceptivo ditame, o Anteproxecto de Lei de museos e outros centros museis-
ticos de Galicia.

Este organismo resulta competente para o ditame deste anteproxecto de lei
de acordo co previsto no artigo 5 da sua lei de creacion (Lei 6/1995, de 28 de
xufio). O devandito artigo establece entre as funcidéns que corresponden ao
CES a de emitir ditames de caracter preceptivo ou facultativo, atopandose
entre os primeiros aqueles que versen sobre “Anteproxectos de lei e proxectos
de decretos lexislativos e plans xerais ou sectoriais que regulen materias so-
cioecondmicas directamente vinculadas ao desenvolvemento econémico e so-
cial de Galicia. (...)".

2.- O texto do anteproxecto foi remitido, en data de 30 de outubro, a presi-
dencia e aos membros da Comisidon Sectorial nUmero 2, Sector publico e be-
nestar social, competente por razén da materia, para a elaboracién da
correspondente proposta de ditame, co fin de iniciar os traballos de estudo
sobre a devandita proposta. Asi mesmo, tal como establece o Regulamento
de Réxime Interno do CES, deuse conta & Comisidon Permanente da entrada
de solicitude de ditame.

3.- O anteproxecto a ditaminar ven acompanado, entre outros documentos,
da Memoria xustificativa e econdmica-financeira, do Informe de impacto de
xénero, e a Memoria sobre as alegacions e informes ao anteproxecto de lei.

4.- A Comision Sectorial, na sia sesién 8/19, de data 11 de novembro, acordou
aprobar a proposta de ditame e remitila & Presidencia do Consello para a sua
tramitacion.

5.- O presidente do CES, de acordo coa Comisidn Permanente do organismo,
convoca o Pleno do Consello, que na sua sesion 9/19, do 21 de novembro, e
tras cofiecer o texto remitido, acorda aprobar o seguinte

DITAME
sobre o anteproxecto de Lei de museos e outros centros museisticos
de Galicia.

ESTRUTURA E CONTIDO

Tal como se reflicte na exposicidon de motivos, o anteproxecto sometido a di-
tame nace coa pretensién de ofrecer un marco xuridico no que tefian cabida,
non so as distintas realidades museisticas de Galicia, sendn tamén a sua ri-
queza tematica. Este anteproxecto non sé integra aos museos e as coleccidns
museograficas, sendn tamén os denominados centros de interpretacion do
patrimonio cultural, de modo que estas tres figuras integran o concepto mais
amplo de centros museisticos.

En coherencia, regulase un sistema galego de centros museisticos, cuxo ob-
xectivo é pofier as bases de coordinacidn precisas para mellorar a organizacion
e funcionamento de todos os centros que nel se integren.

Os centros museisticos constitlen na actualidade unha importante ferramenta
de promocién e desenvolvemento cultural de calquera sociedade. Asi como
un dos vehiculos mais importantes para facer efectivo o recofiecemento cons-
titucional do acceso a cultura.

Para acadar estes obxectivos o anteproxecto de Lei estruturase en seis titulos,
catro disposicions adicionais, dlas disposicidons transitorias, unha disposicidon
derrogatoria e tres disposicions finais.

Xunto & devandita exposicién de motivos, o anteproxecto de lei contén 136
artigos que se estruturan en catro titulos, once disposicidns adicionais, unha
disposicidn transitoria, unha disposicidon derrogatoria e tres disposicidns de-
rradeiras.

O titulo I, “Disposicidns xerais”, artigos 1 a 6, fixa o obxectivo da lei, o ambito
de aplicacién e define cada unha das tres categorias de centros que por pri-
meira vez pasan a integrar o concepto de centros museisticos na nosa Comu-
nidade auténoma: museos, coleccions museograficas e centros de
interpretacién do patrimonio cultural.

O titulo Il regula o “Sistema Galego de Centros Museisticos” (artigos 7 a 18),
do que formaran parte os centros das tes categorias definidas pola lei, sempre
e, en todo caso, se son de titularidade publica, asi como os privados que vo-
luntariamente escollan integrarse no mesmo. Asi mesmo o nomeado Titulo Il
aborda o réxime de creacion dos museos, das coleccions museograficas e dos
centros de interpretacion do patrimonio cultural. Finalmente contemplase a
posibilidade de que os diferentes centros so Sistema poidan agruparse nunha
rede.

O titulo Ill, artigos 19 a 24, céntrase na “Estrutura e funcionamento dos cen-
tros museisticos”. Este titulo refirese ao modelo organizativo destes centros
no tocante aos recursos humanos, facendo especial fincapé nos centros de ti-
tularidade e xestion autondmica.

O titulo IV deste anteproxecto, adicado & “Xestion dos fondos e coleccidns
museisticas” (artigos 25 a 40), estruturase arredor de tres aspectos: en pri-
meiro lugar o relativo ao concepto e coleccion museistica; en segundo lugar,
tamén se regula neste titulo a xestion documental e o tratamento técnico dos
fondos museisticos; e, finalmente, o terceiro aspecto que trata o Titulo IV é o
relativo 4 investigacién, difusién e comunicacién.

O Titulo V regula as “Medidas de dinamizacion” (artigos 41 a 46), consagrando
o principio de colaboracidon no dambito dos museos.

Por ultimo, o Titulo VI establece o “Réxime Sancionador”, (artigos 47 a 55),
reunindo os elementos definitorios da potestade sancionadora despregada
para garantir o cumprimento das previsidons contidas na lei

Finalmente, o anteproxecto incorpora disposiciéns que contefen disposicidns
de distinta natureza, entre as que destacan as destinadas a pofier en orde
cuestions de desenvolvemento regulamentario ou de transitoriedade, que fa-
ciliten a aplicacién da lei.

CONSIDERACION XERAL

O CES bota en falta, na parte final da exposicién de motivos, a necesaria men-
cién a que o texto do anteproxecto foi sometido ao preceptivo ditame do Con-
sello Econdmico e Social de Galicia.

CONSIDERACIONS PARTICULARES

e Artigo 2. Ambito de aplicacién

Mais ald do recollido no artigo 3.1, en relacién ao sometemento ao réxime de
proteccién da Lei do patrimonio cultural de Galicia para os bens declarados
de interese cultural e os inmobles dedicados a museos de titularidade auto-
nomica, o CES bota en falta a non inclusiéon como centros museisticos dos es-
pazos, monumentos e bens inmobles con valores histéricos, arqueoldxicos,
ecoldxicos, industriais, etnograficos naturais e culturais de caracter museolé-
Xico que reunan, conserven e difundan conxuntos de bens culturais ou patri-

monio vivo.

e Artigo 3.- Definicion e funcions dos museos. /Artigo 4.- Definicion e fun-
cions das coleccidons museograficas. /Artigo 5.- Definicion e funcions dos cen-
tros de interpretacion do patrimonio cultural

O CES considera que a realizacion de practicas curriculares en museos e outros
centros relacionados do alumnado de titulaciéns en campos como os de mu-
seos, arquivos e bibliotecas, de historia, historia da arte, antropoloxia, xeo-
grafia ou documentacién, redunda en beneficio do propio sistema museistico
e da sociedade galega.

Por tanto, o CES propdn engadir as funcidns dos centros museisticos a de con-
tribuir 8 formacion dos profesionais e investigadores das titulacions relacio-
nadas coa natureza destes centros.

e Artigo 10.- Consello de Centros museisticos de Galicia

O CES considera que o Consello dos Museos de Galicia deberia ter unha maior
participacion no “Desefio e planificacion da politica museistica de Galicia”, que
na proposta actual se limita a unha mera labor informativa.

Por outra banda, atendendo aos sinalados criterios de pluralidade e represen-
tatividade, a Lei deberia contemplar a posibilidade de ampliacién do nimero
de vogalias que prevé o apartado 2.b).

e Artigo 23.- Réxime de visitas

O CES considera necesario que se contemple no artigo 23, ou nas normas de
desenvolvemento da presente lei, o réxime de acceso acceso libre aos museos
e outros centros museisticos de Galicia a colectivos desfavorecidos ou en risco
de exclusién social, entre outros.

e Artigo 24.- Condicions de acceso

Se ben pode entenderse que as referencias ao principio de non discriminacion
e 4 atencidn aos colectivos con dificultades de integracion atinxen tamén aos
colectivos con discapacidade ou diversidade funcional, o CES entende que esta
cuestion ben merece unha referencia expresa.

O CES bota a faltar nos artigos relativos ao Réxime de visitas e as Condicidns
de acceso, algunha referencia expresa a garantia de accesibilidade universal.
Cémpre aclarar que esta accesibilidade vai mais alé da simple eliminacion de
barreiras arquitectdnicas, pois implica un esforzo por facilitar o desfrute do
patrimonio cultural aos diversos colectivos con discapacidade ou diversidade
funcional.

e Artigo 29.- Doazdns e legados

O CES considera que seria positivo que a norma presentase unha maior con-
crecién das actuacions incluidas no plan de fomento de doazdns e legados ar-
tisticos e culturais que sexan de interese para preservar a identidade de

Galicia.
Santiago de Compostela, 21 de novembro de 2019
VeeP. O SECRETARIO XERAL
O PRESIDENTE
Agustin Hernandez Fdez. de Rojas Juan José Gallego Fouz

